
5.2.

 Na osnovu člana 13. stav 2. alineja  18. 
Zakona o principima lokalne samouprave u 
Federaciji BiH (“Službene novine Federacije BiH”, 
broj 49/06 i 51/09), člana 6. stav (2) Zakona o javnim 
preduzećima u Federaciji Bosne i Hercegovine 
(“Službene novine FBiH”, broj: 8/05, 81/08, 22/09 i 
109/12) i člana 21. tačka 25. i 26. Statuta Grada 
Gradačac (“Službeni glasnik Grada Gradačac”, broj 
10/22) Gradsko vijeće Grada Gradačac, na 7. 
redovnoj sjednici održanoj 26.06.2025. godine, 
razmatrajući Plan poslovanja Javnog preduzeća “ 
Javno stambeno preduzeće Gradačac” d.o.o. 
Gradačac za 2025. godinu, d o n o s i

Z A K L J U Č A K

I

Gradsko vijeće Grada Gradačac usvaja Plan 
poslovanja Javnog preduzeća “Javno stambeno 
preduzeće Gradačac”  d.o.o. Gradačac za 2025. 
godinu.

II

Ovaj zaključak stupa na snagu danom 
objavljivanja u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-289-2/25                 PREDSJEDAVAJUĆI
Datum: 26.06.2025.god.           GRADSKOG  VIJEĆA 
G r a d a č a c                                  Nedžad Šećić,s.r.

6.

Na osnovu člana 13. st. (1) i (2) alineja 18., a u 
vezi sa članom (8) stav 3. alineja 11. tačka 1.  Zakona 
o principima lokalne samouprave u Federaciji Bosne 
i Hercegovine (''Službene novine FBiH'' broj 34/06 i 
51/09),  člana 12. stav (3) i 43. st. (3) Zakona o 
vodama ("Službene novine TK" broj: 11/08 i 12/20), 
člana 21. stav 1. tačka 2. u vezi sa članom 14. stav (1) 
tačka 11. alineja a) Statuta Grada Gradačac 
("Službeni glasnik Grada Gradačac" broj: 10/22) i 
člana 15. stav (2) Odluke o vodosnabdijevanju 
(„Službeni glasnik općine Gradačac“ broj: 8/17), a u 
vezi  sa  č lanom 5.  Odluke o  komunalnim 
djelatnostima („Službeni glasnik općine Gradačac“ 
broj: 2/09), Gradsko vijeće Gradačac, na 7. redovnoj 
sjednici održanoj dana 26.06.2025. godine d o n o s i

O D L U K U
o izgradnji, korištenju, zaštiti, održavanju 

i upravljanju mjesnim vodovodom

Član 1.

Predmet ove odluke je izgradnja, korištenje, 
zašt i ta ,  održavanje i  upravljanje mjesnim 
vodovodom koji služi za snabdijevanje vodom za 
piće (dalje: vodosnabdijevanje) potrošača u MZ 
Mionica Centar,  MZ Mionica I, MZ Mionica II, te 
dio MZ Bagdale i MZ Liporašće Gornje (Turić).

Član 2.

Vodovod se napaja iz izvorišta "Vrelo" u 
naseljenom mjestu Mionica (dalje: izvorište), a 
sastoji se od bunara, primarne i sekundarne 
vodovodne mreže i rezervoara (dalje: vodovod 
"Vrelo"). 

Član 3.

Izgradnja i rekonstrukcija vodovoda "Vrelo" 
vrši se na osnovu izdatog odobrenja za građenje, po 
propisima o prostornom uređenju odnosno građenju, 
kao i pod uslovima koji su određeni u vodnim aktima.

Član 4.

Osnovna uloga mjesnog vodovoda je 
neprekidno snabdijevanje korisnika pitkom vodom 
čiji kvalitet prema Pravilniku o zdravstvenoj 
ispravnosti vode za piće (“Službeni glasnik BiH” br: 
410/10, 43/10, 30/12 i 62/17) mora odgovarati 
propisanim normativima u pogledu fizičko – 
hemijskih i hemijskih osobina i supstanci, 
mikrobioloških, bioloških, bakterioloških i 
radioaktivnih osobina.


